
დამოუკიდებელი აუდიტორების მიმოხილვა  

 

ააიპ „კავშირი საფეხბურთო კლუბი სამტრედია“-ს და სს „საფეხბურთო კლუბი სამტრედია“-ს 

რუსთაველის ქ. #128 

ქ. სამტრედია, საქართველო 

 
 

კომბინირებული ფინანსური ანგარიშგების იდენტიფიცირება 

 

1. ჩვენ ჩავატარეთ ააიპ „კავშირი საფეხბურთო კლუბი სამტრედია“-სა და სს „საფეხბურთო კლუბი 

სამტრედია“-ს (შემდგომში “კლუბები”) თანდართული კომბინირებული ფინანსური ანგარიშგების 

მიმოხილვა, რომელიც მოიცავს ფინანსური მდგომარეობის კომბინირებულ ანგარიშგებას 2023 წლის 31 

აგვისტოს მდგომარეობით, აგრეთვე საქმიანობის შედეგების, ფულადი სახსრების მოძრაობის და 

ახალგაზრდული ფეხბურთის განვითარების ხარჯების კომბინირებულ ანგარიშგებებს  პერიოდისათვის, 

რომელიც დასრულდა აღნიშნული თარიღით, აგრეთვე მნიშვნელოვანი სააღრიცხვო პოლიტიკების მოკლე 

მიმოხილვასა და სხვა ახსნა-განმარტებით შენიშვნებს. 

 

მენეჯმენტის პასუხისმგებლობა კომბინირებულ ფინანსურ ანგარიშგებაზე 

 

2. წარმოდგენილი კომბინირებული ფინანსური ანგარიშგების მომზადებასა და წარდგენაზე კომბინირებულ 

ფინანსური ანგარიშგების შენიშვნა 2-ში მოცემული სააღრიცხვო პოლიტიკის შესაბამისად პასუხისმგებელია 

კლუბის მენეჯმენტი. მენეჯმენტის პასუხისმგებლობა მოიცავს: შიდა კონტროლის სისტემის შემუშავებას, 

დანერგვას და შენარჩუნებას, რომელიც უზრუნველყოფს ისეთი კომბინირებული ფინანსური ანგარიშგების 

მომზადებას და წარდგენას, რომელიც არ შეიცავს შეცდომებით თუ თაღლითობით გამოწვეულ არსებით 

უზუსტობებს; შესაბამისი სააღრიცხვო პოლიტიკების შერჩევას, მათ მიზანმიმართულად გამოყენებას და 

სიტუაციისათვის შესაბამისი სააღრიცხვო შეფასებების გაკეთებას. 

 

აუდიტორის პასუხისმგებლობა 

 

3. ჩვენი პასუხისმგებლობაა ჩვენს მიერ ჩატარებული მიმოხილვის საფუძველზე გამოვთქვათ მოსაზრება 

წარმოდგენილი კომბინირებული ფინანსური ანგარიშგების შესახებ. მიმოხილვა ჩავატარეთ მიმოხილვის 

გარიგებების საერთაშორისო სტანდარტის (ISRE 2400) (განახლებული)-ის შესაბამისად, „გარიგებები 

გასული პერიოდების ფინანსური ანგარიშგების მიმოხილვის შესახებ“. ISRE 2400 (განახლებული) ჩვენგან 

მოითხოვს მოსაზრების გამოთქმას იმის შესახებ, მიმოხილვის პროცესში მიიქცია თუ არა ყურადღება ისეთმა 

ფაქტმა, რომელიც ჩვენ დაგვარწმუნებდა, რომ თანდართული კომბინირებული ფინანსური ანგარიშგება 

ყველა ასპექტის გათვალისწინებით არ არის მომზადებული კომბინირებული ფინანსური ანგარიშგების 

წარდგენის სათანადო საფუძვლების შესაბამისად. გარდა ამისა, ISRE 2400 (განახლებული) ჩვენგან 

მოითხოვს შესაბამისი ეთიკური მოთხოვნების დაცვას.  

 

კომბინირებული ფინანსური ანგარიშგების მიმოხილვა ISRE 2400 (განახლებული)-ის შესაბამისად 

წარმოადგენს შეზღუდული რწმუნების გარიგებას. აუდიტორი ატარებს პროცედურებს, რომელიც 

ძირითადად შედგება ორგანიზაციაში მენეჯმენტისა და დანარჩენი პერსონალის გამოკითხვების, 

ანალიტიკური პროცედურების განხორციელებისა და მოპოვებული მტკიცებულებების შეფასებისაგან. 

 

მიმოხილვისას ჩატარებული პროცედურები არსებითად ნაკლებია, ვიდრე პროცედურები 

გათვალისწინებული აუდიტის საერთაშორისო სტანდარტებით ჩატარებული აუდიტორული შემოწმების 

ფარგლებში. შესაბამისად, ჩვენ არ გავცემთ აუდიტორულ დასკვნას წარმოდგენილი კომბინირებული 

ფინანსურ ანგარიშგებაზე. 

 
 

  



 

 

 

დამოუკიდებელი აუდიტორების მიმოხილვა (გაგრძელება) 

 

პირობითი მოსაზრების საფუძველი 

 

4. კლუბების დაფინანსება მნიშვნელოვანწილად დამოკიდებულია ფეხბურთის განვითარების სახელმწიფო 

პროგრამის ფარგლებში ფეხბურთის განვითარების ფონდიდან მიღებულ დაფინანსებაზე. მიმოხილვის 

ჩატარების პროცედურების დასრულებამდე არ მომხდარა 2023 წლის შემდეგ კლუბების დაფინანსებასთან 

დაკავშირებული სახელმწიფო პროგრამის დამტკიცება, რომელიც კლუბის დაფინანსების მნიშვნელოვან 

წყაროს წარმოადგენს.  

 

აღნიშნული გარემოებები წარმოშობს მნიშვნელოვან გაურკვევლობას, რომელმაც შესაძლოა ეჭვქვეშ 

დააყენოს კლუბების ფუნქციონირებადი საწარმოს პრინციპი, რომელიც სათანადოდ და სრულად არ არის 

გახსნილი კომბინირებულ ფინანსური ანგარიშგების ახსნა-განმარტებით შენიშვნებში. 

 

პირობითი მოსაზრება 

 

5. ჩვენი აზრით, გარდა პირობითი მოსაზრების საფუძველის მე-4 აბზაცში აღწერილი საკითხების შესაძლო 

გავლენისა, ჩვენ მიერ ჩატარებული მიმოხილვის საფუძველზე, ჩვენი ყურადღება არ მიუქცევია ისეთ 

ფაქტებს, რაც დაგვარწმუნებდა რომ თანდართული კომბინირებული ფინანსური ანგარიშგება ყველა 

არსებითი ასპექტის გათვალისწინებით, მომზადებული არ არის, შენიშვნა 2-ში აღწერილი სააღრიცხვო 

პოლიტიკის შესაბამისად.  

  
 

ბუღალტრული აღრიცხვის საფუძველი და ანგარიშის გავრცელების და გამოყენების შეზღუდვა 

 

6. თქვენს ყურადღებას მივაპყრობთ კომბინირებული ფინანსური ანგარიშგების შენიშვნა 2-ზე, სადაც 

აღწერილია ბუღალტრული აღრიცხვის საფუძველი. ჩვენი ანგარიში განკუთვნილია მხოლოდ 

კლუბებისთვის, კლუბის დამფუძნებლისთვის, ფეხბურთის განვითარების ფონდისთვის და საქართველოს 

ფეხბურთის ფედერაციისათვის და არ შეიძლება გავრცელება ან გამოყენება სხვა მხარის მიერ, გარდა,  

კლუბის დამფუძნებლის, ფეხბურთის განვითარების ფონდის და საქართველოს ფეხბურთის ფედერაციისა. 

ჩვენი მოსაზრება მოდიფიცირებული არ არის ამ საკითხთან მიმართებაში. 

 
 
 
 
 
 
 
 
 
 
 
 

მიხეილ აბაიაძე / პარტნიორი / სერტიფიცირებული აუდიტორი 

 

ფირმის რეგისტრაციის ნომერი:  SARAS-F-320544 

აუდიტორის რეგისტრაციის ნომერი: SARAS-A-865011 

 

12 ოქტომბერი, 2023 წელი 

თბილისი, საქართველო 

კომბინირებული ფინანსური მდგომარეობის ანგარიშგება (ბალანსი) 

კომბინირებული ფინანსური ანგარიშგების შენიშვნები  

  

შენიშვნა 1: ზოგადი ინფორმაცია  

 

წარმოდგენილი კომბინირებული ფინანსური ანგარიშგება მოიცავს ა(ა)იპ „კავშირი საფეხბურთო კლუბი 

სამტრედია“-ს და სს „საფეხბურთო კლუბი სამტრედია“-ს ფინანსურ ინფორმაციას (ერთობლივად მოხსენიებული, 

როგორც „კლუბები“). 

 

არასამეწარმეო (არაკომერციული) იურიდიული პირი ,,კავშირი საფეხბურთო კლუბი სამტრედია“ დაფუძნდა 

2009 წლის 22 ივნისს, რომლის მართვის უმაღლესი ორგანოა წევრთა საერთო კრება. კლუბის იურიდიული 

მისამართია: ქ. სამტრედია, რუსთაველის ქ. #128. კლუბის მმართველი დირექტორია მიხეილ ხუციშვილი. 

 

ა(ა)იპ ,,კავშირი საფეხბურთო კლუბ სამტრედიას“ ძირითადი მიზანი იყო მონაწილეობის მიღება როგორც 

ეროვნულ, ასევე საერთაშორისო შეჯიბრებებზე, ფეხბურთის პოპულარიზაცია და მისი განვითარების 

ხელშეწყობა. კლუბი ძირითადად დაფინანსებას ღებულობს საქართველოში ფეხბურთის განვითარების (2016-

2020 წწ) სახელმწიფო პროგრამიდან,  არასამეწარმეო (არაკომერციული) იურიდიული პირი „ქართული 

ფეხბურთის განვითარების ფონდი“-ს მეშვეობით. 

 

არასამეწარმეო (არაკომერციული) იურიდიული პირმა ,,კავშირი საფეხბურთო კლუბი სამტრედია“-მ 

საქართველოს ეროვნული ჩემპიონატის უმაღლესი ლიგის 2015-2016 წლების სეზონში მოიპოვა მე-2 საპრიზო 

ადგილი და შესაბამისად UEFA-ს ევროპის ლიგის საგზური. კლუბმა მიიღო პრემიალური თანხა. 

 

UEFA-ს ევროპის ლიგის საკვალიფიკაციო ეტაპზე მონაწილეობისთვის კლუბმა 2023 წელს UEFA-სგან მიიღო 

სოლიდარობის თანხა. 

 

კლუბმა 2016 წლის საქართველოს ეროვნული უმაღლესი ლიგის გარდამავალ ჩემპიონატში მოიპოვა პირველი 

საპრიზო  ადგილი, გახდა საქართველოს ჩემპიონი და შესაბამისად მოიპოვა UEFA-ს ევროპის ჩემპიონთა ლიგის 

საგზური.  

 

არასამეწარმეო (არაკომერციული) იურიდიული პირი ,,კავშირი საფეხბურთო კლუბი სამტრედია“-ს 

პროფესიონალური გუნდის გარდა, რომელიც მონაწილეობს საქართველოს ეროვნული ჩემპიონატის ეროვნულ 

ლიგაში (რანგით პირველ ლიგაში), ასევე ჰყავს ახალგაზრდული გუნდი. 

 

სააქციო საზოგადოება „საფეხბურთო კლუბი სამტრედია“ დაარსდა 2022 წლის 03 მაისს, რომლის მართვის 

უმაღლესი ორგანოა წევრთა სამეთვალყურეო საბჭო. კლუბის დამფუძნებელია შპს „ნიუ ვიჟენ 

ინფრასტრუქტურა“, რომლის დამფუძნებელია დავით კერესელიძე. კლუბის იურიდიული მისამართია: ქ. 

სამტრედია, რუსთაველის ქ. #128. კლუბის ერთპიროვნული ხელმძღვანელია მიხეილ ხუციშვილი. 

 

სს „საფეხბურთო კლუბ სამტრედია“-ს 2023 წლის 01 იანვრიდან 2023 წლის 31 აგვისტომდე პერიოდში ჰყავდა 

სფფ-ის აღმასკომის დებულებებით გათვალისწინებული თანამშრომლები : 31 კადრი და 37 პროფესიონალი 

ფეხბურთელი. 

 

2022 წლის 03 მაისის შეთანხმების თანახმად, ა(ა)იპ „კავშირი საფეხბურთო კლუბი სამტრედიას“ უფლებები და 

ვალდებულებები, ფეხბურთელებისა და მესამე პირთა მიმართ არსებული ყველა მოთხოვნა გადასცა სს 

„საფეხბურთო კლუბი სამტრედია“-ს. ა(ა)იპ „კავშირი საფეხბურთო კლუბი სამტრედიას“ სპორტულ მემკვიდრედ 

გამოცხადდა სს „საფეხბურთო კლუბი სამტრედია“. ხოლო 2022 წლის 16 ივნისს, სფფ გადაწყვეტილებით ა(ა)იპ 

„კავშირი საფეხბურთო კლუბი სამტრედია“ ჩანაცვლდა სს „საფეხბურთო კლუბ სამტრედიით“. 

 

შენიშვნა 2: სააღრიცხვო პოლიტიკა 
 

• კომბინირებული ფინანსური ანგარიშგების მომზადების საფუძველი 

•  

კლუბი ბუღალტრულ აღრიცხვას აწარმოებს საქართველოს კანონმდებლობის მოთხოვნების შესაბამისად. 

წარმოდგენილი ,,სპეციალური დანიშნულების კომბინირებული ფინანსური ანგარიშგება” მომზადებულია 

ამ ბუღალტრული ჩანაწერების საფუძველზე და საჭიროებისამებრ კორექტირებულია იმგვარად, რომ 

დააკმაყოფილოს ფინანსური ანგარიშგების საერთაშორისო სტანდარტების (ფასს) აღიარების, შეფასებისა და 

წარდგენის პრინციპები და მოთხოვნები.  

 

წარმოდგენილი ,,სპეციალური დანიშნულების კომბინირებული ფინანსური ანგარიშგება‘’ არ მოიცავს ყველა იმ 

ახსნა-განმარტებით შენიშვნას, რომელიც შესაძლოა მოთხოვნილი ყოფილიყო ფასს-ის მიხედვით. 

 



ააიპ ,,კავშირი საფეხბურთო კლუბი სამტრედია” და სს „საფეხბურთო კლუბი სამტრედია“ 

სპეციალური დანიშნულების კომბინირებული ფინანსური ანგარიშგება 2023 წლის 31 აგვისტოს მდგომარეობით 

შენიშვნა 2: სააღრიცხვო პოლიტიკა (გაგრძელება) 

 

წარმოდგენილი ,,სპეციალური დანიშნულების კომბინირებული ფინანსური ანგარიშგება’’  მომზადდა 

დარიცხვისა და ისტორიული ღირებულების პრინციპების გამოყენებით. 

 

• კომბინირებული ფინანსური ანგარიშგების საოპერაციო და საანგარიშგებო ვალუტა  

 

კლუბის საოპერაციო და სააღრიცხვო ვალუტას წარმოადგენს ქართული ლარი.  

  

• უცხოური ვალუტის გადაფასება 

 

უცხოურ ვალუტაში გამოსახული გარიგებები აღირიცხება იმ გაცვლითი კურსის შესაბამისად, რომელიც 

არსებობს ოპერაციის თარიღისათვის. უცხოურ ვალუტაში გამოსახული გარიგების განხორციელების შედეგად 

წარმოქმნილი გაცვლითი კურსის სხვაობები აისახება მოგება-ზარალის უწყისში იმ დღისათვის არსებული 

გაცვლითი კურსის შესაბამისად.  

უცხოურ ვალუტაში გამოსახული ფულადი აქტივები და ვალდებულებები გადაყვანილია ქართულ ლარებში 

საქართველოს ეროვნული ბანკის მიერ საანგარიშგებო პერიოდის ბოლო თარიღისათვის გამოცხადებული 

ოფიციალური გაცვლითი კურსის შესაბამისად. 2023 წლის 31 აგვისტოსთვის უცხოური ვალუტის ნაშთების 

ლარებში გადაყვანისათვის გამოყენებული ძირითადი განაკვეთი იყო: 

 
 აგვისტო 31, 2023 აგვისტო 31, 2022 

ლარი / 1 აშშ დოლარი  2.6292 2.9045 

ლარი / 1 ევრო  2.8621 2.9126 
 
 

• ფულადი სახსრები და ფულადი სახსრების ეკვივალენტები 

 

ფულადი სახსრები და ფულადი სახსრების ეკვივალენტები შედგება ბანკში არსებული ფულადი სახსრებისგან. 

 

• ძირითადი საშუალებები 

 

ძირითადი საშუალებები მოცემულია - ისტორიულ ღირებულებას გამოკლებული ცვეთა. ისტორიული 

ღირებულება მოიცავს აქტივის შეძენასთან პირდაპირ დაკავშირებულ დანახარჯებს. ძირითადი საშუალებების 

ცვეთა გამოითვლება შემცირებადი ნაშთის მეთოდით მთელი სასარგებლო მოსამსხურების ვადის განმავლობაში. 

სასარგებლო მომსახურების ვადები განისაზღვრება შემდეგნაირად: 

 

აქტივების ჯგუფი სასარგებლო მომსახურების ვადა  

ავეჯი და სხვა ინვენტარი 10 წელი 

შენობა-ნაგებობები 50 წელი 

სატრანსპორტო საშუალებები 10 წელი 

 

ძირითადი საშუალებების გაყიდვა/ჩამოწერასთან დაკავშირებული მოგება ან ზარალი დგინდება ნარჩენ 

ღირებულებაზე დაყრდნობით და გაითვალისწინება მიმდინარე შედეგის განსაზღვრისას. ძირითადი 

საშუალებების მომსახურების ხარჯები ასახულია კომბინირებული მოგება-ზარალის ანგარიშგებაში ხარჯების 

გაწევის მომენტში. 

 

• შემოსავალი და დარიცხვები 

 

კლუბის შემოსავლების ძირითადი წყაროებია: შემოსავალი საქართველოს ფეხბურთის ფედერაციიდან, 

შემოსავალი ა(ა)იპ ქართული ფეხბურთის განვითარების ფონდიდან, UEFA-სგან მისაღები თანხები და სხვა 

შემოსავლები; 

 

დაფინანსება, გრანტები და სხვა თანხები სახელმწიფო და მუნიციპალური ხელისუფლებისგან და 

შენატანები/შემოწირულობები დაკავშირებული მხარეებიდან - აღიარდება საკასო მეთოდით, ხოლო სხვა ყველა 

შემოსავალი და ამონაგები აღიარდება დარიცხვის მეთოდით. 

 

სხვა შემოსავალი - სხვა შემოსავალი აღიარდება მაშინ როდესაც ის მისაღები გახდება გაწეული მომსახურების 

შედეგად. 

 
 
 



ააიპ ,,კავშირი საფეხბურთო კლუბი სამტრედია” და სს „საფეხბურთო კლუბი სამტრედია“ 

სპეციალური დანიშნულების კომბინირებული ფინანსური ანგარიშგება 2023 წლის 31 აგვისტოს მდგომარეობით 

შენიშვნა 3. გარემო და ფუნქციონირებადი საწარმო  

 

მენეჯმენტმა მოამზადა აღნიშნული კომბინირებული ფინანსური ანგარიშგება ფუნქციონირებადი საწარმოს 

დაშვების პრინციპით, თუმცა არსებობს არსებითი განუსაზღვრელობა ვინაიდან კლუბის დაფინანსება 

მნიშვნელოვანწილად დამოკიდებულია ფეხბურთის განვითარების სახელმწიფო პროგრამის ფარგლებში 

ფეხბურთის განვითარების ფონდიდან მიღებულ დაფინანსებაზე.  

 

სპეციალური დანიშნულების კომბინირებული ფინანსური ანგარიშგების დამტკიცების თარიღისთვის, 

კლუბისთვის არ არის ცნობილი 2023 წლის შემდგომ დამტკიცებული ქართული ფეხბურთის განვითარების 

პროგრამის შესახებ. 

 

შენიშვნა 4. ფულადი სახსრები და ფულადი სახსრების ეკვივალენტები 

 

ფულადი სახსრები და ფულადი სახსრების ეკვივალენტები მოიცავს 2023 წლის 31 აგვისტოს მდგომარეობით 

საფეხბურთო კლუბის საბანკო ანგარიშზე არსებული ფულის ნაშთს ეროვნულ ვალუტაში (ლარში). 

 

შენიშვნა 5:  ძირითადი საშუალებები 

 

2023 წლის 31 აგვისტოს 

მდგომარეობით 
შენობა-ნაგებობები 

ავეჯი და სხვა 

ინვენტარი 

სატრანსპორტო 

საშუალებები 
 სულ  

ისტორიული ღირებულება     
ნაშთი 31 დეკემბერი 2022 171,767 35,202 97,656 304,625 

შემოსვლები - - - - 

ნაშთი 31 აგვისტო 2023 171,767 35,202 97,656 304,625 

      
აკუმულირებული ცვეთა     
ნაშთი 31 დეკემბერი 2022 33,062 16,198 60,157 109,417 

პერიოდის ცვეთა 2,233 4,100 5,290 11,623 

ნაშთი 31 აგვისტო 2023 35,295 20,298 65,447 121,040 

      
წმინდა საბალანსო ღირებულება     
ნაშთი 31 დეკემბერი 2022 138,705 19,004 37,499 195,208 

ნაშთი 31 აგვისტო 2023 136,472 14,904 32,209 183,585 

 
 

2022 წლის 31 აგვისტოს 

მდგომარეობით 
შენობა-ნაგებობები 

ავეჯი და სხვა 

ინვენტარი 

სატრანსპორტო 

საშუალებები 
 სულ  

ისტორიული ღირებულება     
ნაშთი 31 დეკემბერი 2021 171,767 35,202 97,656 304,625 

შემოსვლები - - - - 

ნაშთი 31 აგვისტო 2022 171,767 35,202 97,656 304,625 

      
აკუმულირებული ცვეთა     
ნაშთი 31 დეკემბერი 2021 29,712 10,049 52,222 91,983 

პერიოდის ცვეთა 2,233 4,100 5,289 11,622 

ნაშთი 31 აგვისტო 2022 31,945 14,149 57,511 103,605 

      
წმინდა საბალანსო ღირებულება     
ნაშთი 31 დეკემბერი 2021 142,055 25,153 45,434 212,642 

ნაშთი 31 აგვისტო 2022 139,822 21,053 40,145 201,020 

შენიშვნა 6. ბანკის და სხვა სესხები 

 

ბანკის და სხვა სესხები წარმოადგენს 2021 წლის 16 სექტემბერს აღებულ სესხს შპს „არქი პრომოუშენისგან“, 

150,000 ლარის ოდენობით. სესხის თვიურ საპროცენტო განაკვეთს შეადგენს 0.5%-ს. სესხი გაიცემა 3 თვის 

ვადით. 

 

შენიშვნა 7. სხვა მიმდინარე ვალდებულებები 

 

სხვა მიმდინარე ვალდებულებები შედგება : ვალდებულებები ფედერაციისადმი, ვალდებულება ქართული 

ფეხბურთის განვითარების ფონდისადმი, სავაჭრო ვალდებულებები. 

 

შინაარსი 31-აგვ-2023 31-აგვ-2022 

ვალდებულება ფედერაციისადმი 166,763 71,942 

საგადასახადო ვალდებულებები 90,073 - 

სავაჭრო ვალდებულებები 20,880 35,522 

ვალდებულება ქართული ფეხბურთის განვითარების ფონდისადმი - 55,200 

   

სულ სხვა მიმდინარე ვალდებულებები 277,716 162,664 
 
 

შენიშვნა 8. სააქციო/საწესდებო კაპიტალი 

 

სააქციო/საწესდებო კაპიტალი მოიცავს შპს „ნიუ ვიჟენ ინფრასტრუქტურა“-ს (დამფუძნებელი) მიერ კლუბის 

კაპიტალში ფულად შენატანს ჯამში 1,500,000 ლარის ოდენობით. 2022 წლის 31 აგვისტოს მდგომარეობით 

500,000 ლარს. 

 
 

შენიშვნა 10.  უეფას საკლუბო შეჯიბრებები - სოლიდარობის გადასახადი 

 

უეფას საკლუბო შეჯიბრებები - სოლიდარობის მოიცავს ფეხბურთის ფედერაციის მიერ ახალგაზრული გუნდის 

სოლიდარობის დაფინანსებას.   

 

შენიშვნა 12.  სუბსიდიები, გრანტები ან სხვა თანხები სახელმწიფო და მუნიციპალური ხელისუფლებისაგან; 

 

სუბსიდიები, გრანტები ან სხვა თანხები სახელმწიფო და მუნიციპალური ხელისუფლებისაგან მოიცავს  

საქართველოს ფეხბურთის განვითარების ფონდიდან მიღებულ თანხებს ეროვნულ ვალუტაში. 

 

შენიშვნა 13. ფეხბურთელები - ხელფასი და ანაზღაურება  

 

ფეხბურთელები - ხელფასი და ანაზღაურება შედგება ფეხბურთელების ანაზღაურებისა და პრემიისგან. 

 

შენიშვნა 14. ფეხბურთელების სარგებელი და სხვა ხარჯები, რომელიც ცალკე არაა გამოყოფილი  

 

ფეხბურთელების მომსახურეობის ხარჯებში შედის მივლინების ხარჯები, კვების ხარჯები, სამედიცინო 

მომსახურების და მედიკამენტების ხარჯი, საწვავის და ფეხბურთელთა ტრანსპორტირების ხარჯი, 

ფეხბურთელთა საცხოვრებლით უზრუნველყოფის ხარჯი, უნიფორმების ხარჯი,კლუბის წილი საპენსიო ხარჯი 

და სხვა ხარჯები. 

 

შენიშვნა 15. სხვა თანამშრომლები - ხელფასი და ანაზღაურება 

 

სხვა თანამშრომლები - ხელფასი და ანაზღაურება მოიცავს წლის განმავლობაში სხვა პერსონალზე ხელზე 

გაცემულ ხელფასს და პრემიას. 

 

შენიშვნა 16. სხვა საოპერაციო ხარჯი, რომელიც ცალკე არ არის გამოყოფილი 

 

სხვა საოპერაციო ხარჯი, რომელიც ცალკე არ არის გამოყოფილი 2023 წლის 31 აგვისტოს მდგომარეობით 

ძირითადად მოიცავს საწევრო-სალიცენზიო ხარჯებს, აუდიტორულ და სხვა ხარჯებს. 

შენიშვნა 17: ანარიცხები და პირობითი ვალდებულებები  

 

• სასამართლო დავები  

 

2023 წლის 31 აგვისტოს დასრულებული წლისათვის კლუბი არ ყოფილა ჩართული რაიმე ტიპის სასამართლო 

დავაში. 

 

შენიშვნა 18. ტრანზაქციები დაკავშირებულ მხარეებთან 

 

საქმიანობის ნორმალურ პირობებში კლუბი ტრანზაქციებს ახორციელებს ურთიერთდაკავშირებულ მხარეებთან.   

 

ზოგადად, მხარეები ითვლება დაკავშირებულად, თუ ერთ მხარეს აქვს უნარი გააკონტროლოს მეორე მხარე ან 

მნიშვნელოვანი გავლენა მოახდინოს მეორე მხარის ფინანსურ და საოპერაციო გადაწყვეტილებებზე. თითოეული 

შესაძლო ურთიერთკავშირის განხილვისას, ყურადღება ექცევა ურთიერთობის შინაარსს და არა მხოლოდ 

სამართლებრივ ფორმას. 

 

დაკავშირებულ მხარეებთან განხორციელებულ ტრანზაქციებთან და ნაშთებთან დაკავშირებული დეტალები 

ქვემოთ მოცემულ ცხრილებშია წარმოდგენილი: 

 
 
 
 

დაკავშირებული მხარე ოპერაციის ტიპი 31 აგვისტო, 2023 31 აგვისტო, 2022 

    

კლუბის უმაღლესი ხელმძღვანელობა ხელფასის და პრემიის ხარჯი 186,307 91,119 
 
 

შენიშვნა 19. საანგარიშგებო პერიოდის შემდგომი მოვლენები 

 

2023 წლის 27 სექტემბერსა და 2023 წლის 10 ოქტომბერს კლუბმა ა(ა)იპ ქართული ფეხბურთის განვითარების 

ფონდისაგან მიიღო დაფინანსება ჯამში 133,000 ლარის ოდენობით. 

 

მნიშვნელოვანი მოვლენები, რომლებიც შეიძლება აისახოს ამ კომბინირებულ ფინანსურ ანგარიშგებაში 

საანგარიშგებო პერიოდის ბოლოდან მისი ხელმოწერის თარიღამდე არ მომხდარა. 

ახალგაზრდული ფეხბურთის განვითარების ხარჯები  

 

განზრახ გამოტოვებული. ფორმა იხილეთ შემდეგი გვერდიდან 

- დოკუმენტის დასასრული - 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 


